
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পুরি করতল করে বিতরণ
বিবিধ রতন-মালা;

তনয় তনয়া নিকটে যাহারা
বান্ধব যতেক জন,

বদন তাঁহার ভাবি শশধর
সুখে করে নিরীক্ষণ;

কোথাও আবার ধূলি-ধূসরিত
সহস্র সহস্র প্রাণী

করিছে ক্রন্দন ভার-ভগ্ন দেহ
শিরে করাঘাত হানি;

যুবা, বৃদ্ধ, শিশু স্বেদ-আর্দ্র বপু,
বসনবিহীন কায়,

অনশনে ক্ষীণ, শিরে কক্ষে ভার,
কত কোটি প্রাণী যায়;

হাসে খেলে কত কাঁদে কত প্রাণী
ভাবে বসি কত জন,

কেহ অন্ধকারে, কেহ বা মাণিক-
কিরণে করে ভ্রমণ;

কত অপরূপ, কত কি অদ্ভুত,
রহস্য এরূপ কত

দেখি চক্ষু মেলি প্রাণি-রঙ্গভূমে
চলিতে চলিতে পথ।

